
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрунӧдысьяслысь) 

удж донъялӧм йылысь
Коми Республикаса Веськӧдлан котыр шуис:

1. Вынсьӧдны Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) удж донъялан пӧрадок (водзӧ - Пӧрадок) 1 №-а содтӧд серти.

2. Урчитны, мый Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) (водзӧ - администрацияясса юралысьяс (юрнуӧдысьяс) удж донъялӧмсӧ Пӧрадок серти нуӧдӧ Коми Республикаса гражданскӧй канму службаӧн веськӧдланін (водзӧ - Веськӧдланін).

3. Веськӧдланінлы быд во:

1) отчётнӧй во бӧрын мунысь вося моз тӧлысь 10 лунӧдз кадколастӧ сетны докладӧн Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь уджалан бӧртасъяс донъялӧм кузя комиссияӧ, кутшӧмӧс лӧсьӧдӧма «Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь отчётнӧй воысь уджалан бӧртасъяс донъялӧм кузя Коми Республикаын кар кытшъясса муниципальнӧй юкӧнъяслы да муниципальнӧй районъясса муниципальнӧй юкӧнъяслы грантъяс йылысь» Коми Республикаса Юралысьлӧн 2011 во ӧшым тӧлысь 14 лунся 165 №-а Индӧд серти (водзӧ - Комиссия), администрацияясса юралысьяслысь (юрнуӧдысьяслысь) удж донъялӧмсӧ;

2) отчётнӧй во бӧрын мунысь вося моз тӧлысь 20 лунӧдз кадколастӧ ыстыны администрацияясса юралысьяслысь (юрнуӧдысьяслысь) удж донъялӧмсӧ, кутшӧмӧс вынсьӧдӧма Комиссияӧн, Коми Республикаса Юралысьлы да Коми Республикаса Веськӧдлан котырлы, Коми Республикаса олӧмӧ пӧртысь власьт органъяслы, Коми Республикаын меставывса асвеськӧдлан органъяслы.

4. Вынсьӧдны Коми Республикаса олӧмӧ пӧртысь власьт органъяс, Коми Республикаса Юралысьӧн да Коми Республикаса Веськӧдлан котырӧн лӧсьӧдӧм Коми Республикаса канму органъяс (водзӧ - Коми Республикаса канму органъяс) урчитӧмӧн, кодъяс кывкутӧны индӧм петкӧдласъяслысь збыльвывса вежӧртасъяссӧ учётӧ босьтӧмысь, Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) уджалан окталун да бӧртасъяс донъялан урчитӧм муртӧсъяс серти Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) уджалан окталун да бӧртасъяс донъялан петкӧдласъяслысь лыддьӧг, 2 №-а содтӧд серти.

Коми Республикаса Юралысьлысь 

могъяс недыр олӧмӧ пӧртысь                                                  В. Гайзер

Сыктывкар

2014 вося сора тӧлысь 10 лун

278 №

ВЫНСЬӦДӦМА

Коми Республикаса Веськӧдлан котырлӧн

2014 вося сора тӧлысь 10 лунся 278 №-а шуӧмӧн

(1 №-а содтӧд)

Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) удж донъялан 
ПӦРАДОК

1. Тайӧ Пӧрадокыс урчитӧ Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) удж донъялӧмсӧ нуӧданног (водзӧ - администрацияясса юралысьясӧс (юрнуӧдысьясӧс) донъялӧм).

2. Администрацияясса юралысьясӧс (юрнуӧдысьясӧс) донъялан подув петкӧдласъяс туйын вӧдитчӧны:

1) официальнӧй петкӧдласъясӧн, кутшӧмъясӧс сетӧны Коми Республикаса канму органъяс, кодъяс кывкутӧны кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) уджалан окталун да бӧртасъяс донъялан петкӧдласъяслысь збыльвывса вежӧртасъяссӧ администрацияясса юралысьяслысь (юрнуӧдысьяслысь) уджалан окталун да бӧртасъяс донъялан урчитӧм муртӧсъяс серти учётӧ босьтӧмысь, «Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) удж донъялӧм йылысь» Коми Республикаса Веськӧдлан котырлӧн 2014 вося сора тӧлысь 10 лунся 278 №-а шуӧм дорӧ 2 №-а содтӧд серти;

2) йӧзӧс юасьӧм серти петкӧдласъясӧн, кутшӧмӧс нуӧдӧны «Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь уджалан эффективносьтсӧ йӧзӧн донъялӧм кузя йӧзӧс асшӧр юасьӧм котыртан да нуӧдан пӧрадок йылысь» 2013 вося йирым тӧлысь 16 лунся 125 №-а, «Коми Республика мутасын муниципальнӧй юкӧнъясса олысьясӧс услугаясӧн могмӧдысь Коми Республикаын меставывса асвеськӧдлан органъяслысь (муниципальнӧй юкӧнъясса юралысьяслысь, меставывса администрацияяслысь, муниципальнӧй юкӧнъяслӧн бӧрйӧм органъясса юралысьяслысь), ӧтувъя предприятиеяслысь да учреждениеяслысь, кодъяс уджалӧны дінму да муниципальнӧй тшупӧдын, акционер котыръяслысь, кодъяслӧн акция контрольнӧй пакетыс пырӧ Коми Республика эмбурӧ либӧ Коми Республика мутасын муниципальнӧй юкӧнъяслӧн муниципальнӧй эмбурӧ, уджалан эффективносьтсӧ йӧзӧн донъялӧм кузя юӧртан-телекоммуникация везъясӧн да юӧртан технологияясӧн вӧдитчӧмӧн юасьӧмъяс котыртан да нуӧдан пӧрадок йылысь» 2013 вося ӧшым тӧлысь 27 лунся 156 №-а Коми Республикаса Юралысьлысь Индӧдъяс олӧмӧ пӧртӧм могысь, а сідзжӧ «Социальнӧй услуга сетысь организацияяслысь уджалан окталун донъялан асшӧрысь система лӧсьӧдӧм йылысь» Россия Федерацияса Веськӧдлан котырлысь 2013 во рака тӧлысь 30 лунся 286 №-а шуӧм олӧмӧ пӧртӧм могысь (водзӧ - йӧзӧс юасьӧм серти петкӧдласъяс).

3. Коми Республикаса канму органъяслӧн администрацияясса юралысьясӧс (юрнуӧдысьясӧс) донъялӧм могысь, кодъяс кывкутӧны петкӧдласъяслысь збыльвывса вежӧртасъяссӧ учётӧ босьтӧмысь:

1) быд во, отчётнӧй во бӧрын мунысь вося моз тӧлысь 1 лунӧдз ыстӧны Коми Республикаса гражданскӧй канму службаӧн веськӧдланінӧ (водзӧ - Веськӧдланін) официальнӧй даннӧйяс петкӧдласъяслысь збыльвывса вежӧртасъяс йылысь, кутшӧмъяс донъялӧны администрацияясса юралысьяслысь (юрнуӧдысьяслысь) отчётнӧй кадколастын уджалан окталунсӧ да бӧртаслунсӧ администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан муртӧсъяс серти;

2) быд во, отчётнӧй водзын мунысь вося кӧч тӧлысь 1 лунӧдз, сетӧны Веськӧдланінӧ видлалӧм вылӧ вӧзйӧмъяс:
администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан муртӧсъяс серти администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан петкӧдласъяслысь лыддьӧгсӧ стӧчмӧдӧм кузя, медтӧдчана юкӧнъяслӧн вежсьӧм серти (водзӧ - администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан петкӧдласъяслысь лыддьӧгсӧ стӧчмӧдӧм кузя вӧзйӧмъяс);

 администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан муртӧсъяс серти администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан петкӧдласъяслысь вежӧртасъяссӧ арталӧм кузя (сы лыдын донъялӧм вылӧ выльӧн сетӧм петкӧдласъяс серти) (водзӧ - администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан петкӧдласъяслысь вежӧртасъяссӧ арталӧм кузя вӧзйӧмъяс).
4. Петкӧдласъяслысь збыльвывса вежӧртасъяссӧ учётӧ босьтӧмысь кывкутысь Коми Республикаса канму органъясӧн сетӧм официальнӧй даннӧйяс, йӧзӧс юасьӧм серти даннӧйяс,  администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан петкӧдласъяслысь лыддьӧгсӧ стӧчмӧдӧм кузя вӧзйӧмъяс да администрацияясса юралысьяслысь (юрнуӧдысьяслысь) уджалан окталунсӧ да бӧртаслунсӧ донъялан петкӧдласъяслысь вежӧртасъяссӧ арталӧм кузя вӧзйӧмъяс Веськӧдланінӧн видлалан да администрацияясса юралысьяслысь (юрнуӧдысьяслысь) удж донъялан кывкӧртӧдъяссӧ Веськӧдланінӧн оформитан пӧрадок да кадколастъяс урчитсьӧны Веськӧдланінса пытшкӧсса актӧн да урчитӧм пӧрадок серти инавсьӧ «Ӧтуввез» юӧртан-телекоммуникация везйын сылӧн официальнӧй сайтын сійӧс вынсьӧдан лунсянь 3 уджалан лун чӧжӧн.

5. Коми Республикаса Веськӧдлан котырлӧн 2014 вося сора тӧлысь 10 лунся 278 №-а шуӧмӧн (2 №-а содтӧд) вынсьӧдӧм Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) уджалан окталун да бӧртасъяс донъялан урчитӧм муртӧсъяс серти Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) уджалан окталун да бӧртасъяс донъялан петкӧдласъяс лыддьӧглӧн, Коми Республикаса олӧмӧ пӧртысь власьт органъяс, Коми Республикаса Юралысьӧн да Коми Республикаса Веськӧдлан котырӧн лӧсьӧдӧм Коми Республикаса канму органъяс урчитӧмӧн, кодъяс кывкутӧны индӧм петкӧдласъяслысь збыльвывса вежӧртасъяссӧ учётӧ босьтӧмысь, (водзӧ - Лыддьӧг) 1.1 – 1.11 №-а петкӧдласъяс тӧдчӧдӧны экономика вынйӧрлысь сӧвман тшупӧдсӧ, а сідзжӧ сетӧны позянлун донъявны Коми Республикаын меставывса асвеськӧдлан органъясӧн ассьыныс чӧжӧс базасӧ сӧвмӧдӧм могысь, асшӧр уджалӧмлы да инвестициялы колана подувъяс лӧсьӧдӧм могысь, Коми Республикаын муниципальнӧй юкӧнъяс мутасын стрӧитчыны ышӧдӧм могысь примитӧм мераяслысь окталунсӧ да тырвыйӧлунсӧ.

6.  Лыддьӧглӧн 2.1 – 2.5 №-а петкӧдласъяс тӧдчӧдӧны Коми Республикаын муниципальнӧй юкӧнъяслысь йӧзкотыр-политика олӧмсӧ, а сідзжӧ сетӧны позянлун донъявны Коми Республикаын меставывса асвеськӧдлан органъясӧн йӧзпӧвстса да эскӧмкостса ӧтсӧгласлун ёнмӧдӧм могысь, мӧд муысь локтӧм йӧзлысь татчӧс йӧзкотыр да культура дорӧ велалӧмсӧ кокньӧдӧм могысь, йӧзпӧвстса (войтырсикаскостса) паныд сувтӧмъясысь видзчысьӧм могысь примитӧм мераяслысь окталунсӧ да тырвыйӧлунсӧ.

7. Лыддьӧглӧн 3.1 – 3.11 №-а петкӧдласъяс тӧдчӧдӧны, кыдзи пӧртсьӧны олӧмӧ Россия Федерацияса Президентлӧн 2012 во ода-кора тӧлысь 7 лунся 597, 599 да 600 №-а индӧдъясын урчитӧм тшӧктӧмъяс, а сідзжӧ сетӧны позянлун донъявны Коми Республикаын меставывса асвеськӧдлан органъясӧн экономика да социальнӧй боксянь сӧвмӧм петкӧдласъясӧдз воӧдчӧм могысь примитӧм мераяслысь окталунсӧ да тырвыйӧлунсӧ.

8. Лыддьӧглӧн 4.1 – 4.5 №-а петкӧдласъяс тӧдчӧдӧны бӧрйӧм кадрӧвӧй политикалысь окталунсӧ, а сідзжӧ сетӧны позянлун донъявны Коми Республикаын меставывса асвеськӧдлан органъясӧн подув общеобразовательнӧй уджтасъяс серти ставлы сетана подув тӧдӧмлун, ставлы сетана шӧр тӧдӧмлун сетӧмсӧ котыртӧм могысь, Коми Республикаын муниципальнӧй юкӧнъяс мутасын уджтӧмалӧмсӧ бырӧдӧм могысь примитӧм мераяслысь окталунсӧ да тырвыйӧлунсӧ да донъявны квалификацияа кадръяс кыскыны позянлун.

9. Лыддьӧглӧн 5.1, 5.2 №-а петкӧдласъяс тӧдчӧдӧны Коми Республикаын муниципальнӧй юкӧнъясса йӧзкотыр олӧмсӧ могмӧдан системалысь да удж видзӧмлысь уджалан тшупӧдсӧ.

10. Лыддьӧглӧн 6.1 – 6.15 №-а петкӧдласъяс тӧдчӧдӧны велӧдан юкӧн боксянь, мортӧс ёнмӧдан да спорт юкӧн боксянь, оланін – коммунальнӧй овмӧс юкӧн боксянь, олысьясӧс культура боксянь могмӧдӧмлысь ногтуй, Коми Республикаын меставывса асвеськӧдлан органъяслысь удж, а сідзжӧ Коми Республикаын муниципальнӧй юкӧнъяс мутасын йӧзкотырлысь олӧмсӧ могмӧдӧм кузя администрацияясса юралысьяслысь (юрнуӧдысьяслысь) удж олысьясӧн донъялан тшупӧдсӧ.

11. Лыддьӧгӧн урчитӧм донъялана 1.1, 1.5, 1.6, 1.9, 2.1, 2.2, 3.4 - 3.6, 3.9, 3.10, 4.1, 4.2, 5.1, 6.1 – 6.15 №-а петкӧдласъяслӧн содӧм, 1.10, 3.7, 3.8, 4.3, 4.5, 5.2 №-а петкӧдласъяслӧн чинӧм да 1.2 – 1.4, 1.7, 1.8, 1.11, 2.3, 2.4, 3.1 – 3.3, 3.11, 4.4 №-а петкӧдласъяслӧн бур вежӧртас тӧдчӧдӧны  администрацияясса юралысьяслысь (юрнуӧдысьяслысь) уджалан окталун да бӧртаслун.

12. Лыддьӧглӧн 2.5 №-а петкӧдлас бурмӧм тӧдчӧдӧ администрацияясса юралысьяслысь (юрнуӧдысьяслысь) уджалан окталун да бӧртаслун.

13. «Олысьясӧн да йӧзкотырӧн донъялӧм» администрацияясса юралысьяслысь (юрнуӧдысьяслысь) уджалан окталун да бӧртаслун донъялан муртӧсъяс серти администрацияясса юралысьяслысь (юрнуӧдысьяслысь) уджалан окталун да бӧртаслун донъялан петкӧдласъяслысь вежӧртасъяссӧ тӧдмалӧны йӧзӧс юасьӧм серти петкӧдласъяс подув вылын.

14. Лыддьӧглӧн 1.7, 1.8, 6.8 – 6.15 №№-а петкӧдласъяс серти администрацияясса юралысьясӧс (юрнуӧдысьясӧс) донъялӧмыс заводитчӧ  2014 во серти кывкӧртӧдъяссянь.

15. Администрацияясса юралысьясӧс (юрнуӧдысьясӧс) кывкӧрталан донъялӧмыс урчитсьӧ татшӧм формула серти:

О = 0,15 * Ук1 + 0,15 * Ук2+ 0,2 * Ук3+ 0,1 * Ук4+ 0,15 * Ук5+0,25 * Ук6,
кӧні:

Ук1 - администрацияясса юралысьяслӧн (юрнуӧдысьяслӧн) уджалан окталун да бӧртаслун тшупӧд администрацияясса юралысьяслысь (юрнуӧдысьяслысь) уджалан окталун да бӧртаслун донъялан «Экономикаын верманлун сӧвмӧм» 1 муртӧс серти;

Ук2 - администрацияясса юралысьяслӧн (юрнуӧдысьяслӧн) уджалан окталун да бӧртаслун тшупӧд администрацияясса юралысьяслысь (юрнуӧдысьяслысь) уджалан окталун да бӧртаслун донъялан «Йӧзкотыр-политика олӧм» 2 муртӧс серти;

Ук3 - администрацияясса юралысьяслӧн (юрнуӧдысьяслӧн) уджалан окталун да бӧртаслун тшупӧд администрацияясса юралысьяслысь (юрнуӧдысьяслысь) уджалан окталун да бӧртаслун донъялан «Россия Федерацияса Президентлысь 2012 во ода-кора тӧлысь 7 лунся 597, 599 да 600 №-а Индӧдъяс олӧмӧ пӧртӧм» 3 муртӧс серти;

Ук4 - администрацияясса юралысьяслӧн (юрнуӧдысьяслӧн) уджалан окталун да бӧртаслун тшупӧд администрацияясса юралысьяслысь (юрнуӧдысьяслысь) уджалан окталун да бӧртаслун донъялан «Кадрӧвӧй политикалӧн окталун» 4 муртӧс серти;

Ук5 - администрацияясса юралысьяслӧн (юрнуӧдысьяслӧн) уджалан окталун да бӧртаслун тшупӧд администрацияясса юралысьяслысь (юрнуӧдысьяслысь) уджалан окталун да бӧртаслун донъялан «Лёк суӧмысь олысьясӧс видзӧм» 5 муртӧс серти;

Ук6 - администрацияясса юралысьяслӧн (юрнуӧдысьяслӧн) уджалан окталун да бӧртаслун тшупӧд администрацияясса юралысьяслысь (юрнуӧдысьяслысь) уджалан окталун да бӧртаслун донъялан «Олысьясӧн да йӧзкотырӧн донъялӧм» 6 муртӧс серти.

16. Администрацияясса юралысьяслысь (юрнуӧдысьяслысь) уджалан окталун да бӧртаслун донъялан быд муртӧс серти уджалан окталун да бӧртаслун артавсьӧ татшӧм формула отсӧгӧн:
Укn = (Ип1 + Ип2 + … + Ипn) / n,
кӧні:

Ипn – петкӧдласлӧн индекс, мый тӧдчӧдӧ администрацияясса юралысьяслысь (юрнуӧдысьяслысь) уджалан окталун да бӧртаслун администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти;

n – юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти администрацияясса юралысьяслысь (юрнуӧдысьяслысь) уджалан окталун да бӧртаслун тӧдчӧдысь петкӧдласъяслӧн ӧтувъя лыд.

17. Петкӧдласлӧн индекс, мый тӧдчӧдӧ администрацияясса юралысьяслысь (юрнуӧдысьяслысь) уджалан окталун да бӧртаслун администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти, артавсьӧ:

а) петкӧдласлӧн индекс серти, кутшӧмлӧн ыджыдджык лыдпасыс  тӧдчӧдӧ ыджыдджык окталун да бӧртаслун, - татшӧм формула пыр:
Ип = (З – Зmіn) / (3max - Зmіn),
кӧні:

З - петкӧдлас, мый тӧдчӧдӧ администрацияясса юралысьяслысь (юрнуӧдысьяслысь) уджалан окталун да бӧртаслун администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти, отчётнӧй воысь;
Зmіn – петкӧдласлӧн медічӧт лыдпас, мый тӧдчӧдӧ администрацияясса юралысьяслысь (юрнуӧдысьяслысь) уджалан окталун да бӧртаслун администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти, отчётнӧй воысь;
3max - петкӧдласлӧн медыджыд лыдпас, мый тӧдчӧдӧ администрацияясса юралысьяслысь (юрнуӧдысьяслысь) уджалан окталун да бӧртаслун администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти, отчётнӧй воысь.

б) петкӧдласлӧн индекс серти, кутшӧмлӧн ыджыдджык лыдпасыс  тӧдчӧдӧ ичӧтджык окталун да бӧртаслун, - татшӧм формула пыр:
Ип = (3max - З) / (3max - Зmіn);
в) 2.5 №-а петкӧдласлӧн индекс серти – татшӧм формула пыр:
Ип = 1 – ((З - 1) / j),
кӧні:

j – йӧзӧс юӧртан дінму средствоясын администрацияясса юралысьясӧс (юрнуӧдысьясӧс) гаравлан рейтингын ӧтувъя места лыд (места).

18. Администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти администрацияясса юралысьяслысь (юрнуӧдысьяслысь) уджалан окталун да бӧртаслун тӧдчӧдысь петкӧдлас индекслӧн положительнӧй лыдпас тӧдчӧдӧ ыджыдджык окталун да бӧртаслун, «да» петкӧдлас дырйи отчётнӧй волы сетсьӧ «1» лыдпас. Администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти администрацияясса юралысьяслысь (юрнуӧдысьяслысь) уджалан окталун да бӧртаслун тӧдчӧдысь петкӧдлас индекслӧн положительнӧй лыдпас тӧдчӧдӧ ыджыдджык окталун да бӧртаслун, «абу» петкӧдлас дырйи отчётнӧй волы сетсьӧ «0» лыдпас. 

19. Кор администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти администрацияясса юралысьяслысь (юрнуӧдысьяслысь) уджалан окталун да бӧртаслун тӧдчӧдысь ӧти либӧ некымын петкӧдлас абу, администрацияясса юралысьяслысь (юрнуӧдысьяслысь) уджалан окталун да бӧртаслун донъялан урчитӧм муртӧсъяс серти администрацияясса юралысьяслысь (юрнуӧдысьяслысь) уджалан окталун да бӧртаслун тӧдчӧдысь лӧсялана петкӧдлас индекслы отчётнӧй воысь сетсьӧ «0» лыдпас.

20. Администрацияясса юралысьясӧс (юрнуӧдысьясӧс) донъялан кывкӧртӧдӧн лоӧ администрацияясса юралысьяслӧн (юрнуӧдысьяслӧн) рейтинг, кутшӧмӧс урчитӧны администрацияясса юралысьясӧс (юрнуӧдысьясӧс) кывкӧрталана донъялӧм серти медыджыдсянь медічӧтӧдз, та дырйи администрацияясса юралысьясӧс (юрнуӧдысьясӧс) медыджыд кывкӧрталан донлы сетсьӧ 1 места.

Рейтингын местаяс юксьӧны 1-сянь 20-ӧдз, та дырйи, кор эмӧсь администрацияясса юралысьясӧс (юрнуӧдысьясӧс) ӧткодь кывкӧрталан донъялӧмъяс, налы сідзжӧ сетсьӧны администрацияясса юралысьясӧс (юрнуӧдысьясӧс) донъялан рейтингын ӧткодь местаяс.
ВЫНСЬӦДӦМА

Коми Республикаса Веськӧдлан котырлӧн

2014 вося сора тӧлысь 10 лунся 278 №-а шуӧмӧн

(2 №-а содтӧд)

Коми Республикаын олӧмӧ пӧртысь власьт органъяс, Коми Республикаса Юралысьӧн да Коми Республикаса Веськӧдлан котырӧн лӧсьӧдӧм Коми Республикаса канму органъяс урчитӧмӧн, кодъяс кывкутӧны индӧм петкӧдласъяслысь збыльвывса вежӧртасъяссӧ учётӧ босьтӧмысь, Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) уджалан окталун да бӧртасъяс донъялан урчитӧм муртӧсъяс серти Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь) уджалан окталун да бӧртасъяс донъялан петкӧдласъяслӧн 
ЛЫДДЬӦГ
	Д/в №
	Петкӧдласлӧн ним
	Мурталан единица 
	Кывкутысь орган

	1
	2
	3
	4

	1 муртӧс «Экономикаын вынйӧр сӧвмӧм»

	1.1.
	Меставывса сьӧмкудлӧн вот сьӧмлӧн да вотӧ пырттӧм сьӧмлӧн пай (торйӧдӧм сьӧм нормативъяс серти воӧм вот сьӧмысь кындзи) муниципальнӧй юкӧнлӧн аслас сьӧмкуд сьӧм ӧтувъя мында пытшкын (субвенцияяс учётӧ босьттӧг)
	прӧчент
	Коми Республикаса сьӧм овмӧс министерство



	1.2.
	Муниципальнӧй юкӧн мутасын регистрируйтӧм да уджалысь ичӧт асшӧр уджалысьяслӧн лыд содӧм
	эм/абу
	Коми Республикаса экономика сӧвмӧдан министерство

	1.3.
	Ичӧт предприятиеясӧн, сы лыдын микропредприятиеясӧн да асшӧр уджалысьясӧн, кодъясӧс регистрируйтӧма да кодъяс уджалӧны муниципальнӧй юкӧн мутасын, вӧчӧм прӧдукция да сетӧм услуга лыд содӧм, вежласьтӧм донын
	эм/абу
	

	1.4.
	Ичӧт предприятиеясын, кодъясӧс регистрируйтӧма да кодъяс уджалӧны муниципальнӧй юкӧн мутасын, уджалысьяслӧн шӧр лыд содӧм
	эм/абу
	

	1.5.
	Муниципальнӧй юкӧнын асшӧр удж нуӧдан ӧтувъя условиеяс бизнес-ӧтувӧн донъялӧм
	балл
	

	1.6.
	Муниципальнӧй юкӧнын ичӧт да шӧр асшӧр уджалӧмлы отсӧг сетан уджтаслысь збыльмӧдан окталун бизнес-ӧтувӧн донъялӧм
	балл
	

	1.7.
	Инвестициялы колана подувъяс лӧсьӧдӧм серти Коми Республикаын  меставывса асвеськӧдлан органъяслӧн уджалан бала муниципальнӧй юкӧн мутасын олӧмӧ пӧртӧм йылысь вынсьӧдӧм Туй карта

	да/абу
	

	1.8.
	Инвестициялы колана подувъяс лӧсьӧдӧм серти Коми Республикаын  меставывса асвеськӧдлан органъяслӧн уджалан Стандартлысь шӧр корӧмъяс олӧмӧ пыртӧм

	да/абу
	

	1.9.
	Оланін стрӧитӧм вылӧ му участок сетӧм йылысь шыӧдчӧмъяслӧн ӧтувъя лыдын оланін стрӧитӧм вылӧ му участок сетӧм йылысь могмӧдӧм шыӧдчӧмъяслӧн пай 
	прӧчент
	Коми Республикаса архитектура, стрӧитчӧм да коммунальнӧй овмӧс министерство

	1.10.
	Стрӧитчӧм вылӧ сетӧм му участок лыд, мыйяс серти му участок сетӧм йылысь помшуӧм примитан кадпассянь либӧ тӧргъяслӧн (конкурсъяслӧн, аукционъяслӧн) кывкӧртӧдъяс йылысь сёрнигижӧд кырымалан кадпассянь абу лэдзӧма:

лэптыны оланін стрӧитан объектъяс – 3 во чӧжӧн,

капитальнӧя стрӧитан мукӧд объект – 5 во чӧжӧн 
	единица
	

	1.11.
	Республиканскӧй сьӧмкудйысь субсидияяс тшӧт весьтӧ лэптан муниципальнӧй юкӧн мутасын социальнӧй объектъяс стрӧитан, выльмӧдан, дзоньталан график урчитӧм кадколастӧ олӧмӧ пӧртӧм


	да/абу
	Коми Республикаса спорт да мортӧс ёнмӧдан агентство, Коми Республикаса архитектура, стрӧитчӧм да коммунальнӧй овмӧс министерство, Коми Республикаса культура министерство, Коми Республикаса йӧзӧс велӧдан министерство, Коми Республикаса видз-му овмӧс да сёян-юан министерство

	2 муртӧс «Йӧзкотыр-политика оланног»

	2.1.
	Йӧзпӧвстса йитӧдъяс бура донъялысь гражданалӧн пай муниципальнӧй юкӧнса граждана ӧтувъя лыдысь

	прӧчент
	Коми Республикаса национальнӧй политика министерство

	2.2.
	Эскӧмъяскостса йитӧдъяс бура донъялысь гражданалӧн пай муниципальнӧй юкӧнса граждана ӧтувъя лыдысь

	прӧчент
	

	2.3.
	Муниципальнӧй юкӧн мутасын пасйӧм терроризм да экстремизм петкӧдчӧмъяслӧн бырӧм либӧ чинӧм  
	да/абу
	Коми Республикаса войтырӧс доръян мероприятиеяс могмӧдан комитет

	2.4.
	Муниципальнӧй юкӧн мутасын ксенофобия, мӧд войтырӧс увтыртӧм, мӧд войтыркӧд да расакӧд миритчытӧмлун да мӧд войтырлы да эскӧмлы паныд сувтан мукӧд петкӧдчӧмлӧн бырӧм либӧ чинӧм
	да/абу
	Коми Республикаса национальнӧй политика министерство

	2.5.
	Йӧзӧс юӧртан дінмуса средствоясын муниципальнӧй юкӧнъяслӧн администрацияясса юралысьясӧс (юрнуӧдысьясӧс) гаравлан рейтингын места 
	места
	Коми Республикаса печать да юӧр сетан агентство

	3 муртӧс «Россия Федерацияса Президентлысь 2012 во ода-кора тӧлысь 7 лунся 597, 599 да 600 №-а индӧдъяс олӧмӧ пӧртӧм»

	3.1.
	«Коми Республикаын культура юкӧнлысь окталун кыпӧдӧм вылӧ веськӧдӧм социальнӧй юкӧн туйвизьясын вежсьӧмъяс» мероприятие план («туй карта») збыльмӧдӧм
	да/абу
	Коми Республикаса культура министерство

	3.2.
	Куим да унджык челядя семьяяслы асшӧр оланін стрӧитӧм вылӧ сетӧм либӧ сетӧм вылӧ индӧм му участокъясын инженернӧй да туй инфраструктура лӧсьӧдӧм серти мероприятие план («туй карта») збыльмӧдӧм
	да/абу
	Коми Республикаса архитектура, стрӧитчӧм да коммунальнӧй овмӧс министерство

	3.3.
	«Аварийнӧй оланін фондысь (уна патераа керкаясын олан жыръяс, кутшӧмъясӧс урчитӧм пӧрадок серти 2012 вося тӧвшӧр тӧлысь 1 лунӧдз наӧн вӧдитчӧм дырйи киссьӧм понда шуӧма аварийнӧйясӧн да индӧма косялӧм вылӧ либӧ выльмӧдӧм вылӧ) гражданаӧс мӧдлаӧ овмӧдӧм» мероприятие план («туй карта») збыльмӧдӧм
	да/абу
	

	3.4.
	Школаӧдз велӧдан муниципальнӧй  организацияясын велӧдан услуга да (либӧ) видзан услуга босьтан 3 арӧссянь 7 арӧсӧдз челядьлӧн пай, 3 арӧссянь 7 арӧсӧдз челядьлӧн ӧтувъя лыдын
	прӧчент
	Коми Республикаса йӧзӧс велӧдан министерство

	3.5.
	Муниципальнӧй велӧдан организацияясын содтӧд велӧдан  уджтасъяс серти велӧдчысь 5 арӧссянь 18 арӧсӧдз челядьлӧн пай, тайӧ арлыда группаса челядьлӧн ӧтувъя лыдын
	прӧчент
	

	3.6.
	Мутас планируйтан да юклӧмӧн кар стрӧитан вынсьӧдӧм документъяса овмӧдчӧминъяслӧн муниципальнӧй юкӧнъяслӧн муниципальнӧй районын пай овмӧдчӧминъяслӧн муниципальнӧй юкӧнъяслӧн ӧтувъя лыдын (сэтшӧм сиктса овмӧдчӧминъясысь кындзи, кӧні примитӧма помшуӧм, мый мутас планируйтан документъяс дасьтыны коланлуныс абу)

	прӧчент
	Коми Республикаса архитектура, стрӧитчӧм да коммунальнӧй овмӧс министерство

	3.7.
	Оланін стрӧитан юкӧнын инвестиция да стрӧитчан балаяс збыльмӧдӧм дырйи административнӧй вӧчӧмъяслӧн лыд 
	единица
	

	3.8.
	Оланін стрӧитан юкӧнын инвестиция да стрӧитчан балаяс збыльмӧдӧм дырйи административнӧй вӧчӧмъяслӧн кадколастъяс
	лун
	

	3.9.
	Республиканскӧй урчитӧм уджтасъяс серти аварийнӧй оланін фондысь мӧдлаӧ овмӧдалан плӧщадь 
	кв. метр
	

	3.10.
	Муниципальнӧй эмбурысь сетӧм му участокъяслӧн, а сідзжӧ сэтшӧм му участокъяслӧн, кутшӧмъяс вылӧ канму эмбуралӧмыс абу юклӧма, сы лыдын куим да унджык челядя семьяяслы оланін стрӧитӧм вылӧ сетӧмаяслӧн, лыд 
	единица
	

	3.11.
	Вӧдитчӧмӧ пыртӧм оланін мында серти планӧвӧй петкӧдласъяс збыльмӧдӧм
	да/абу
	

	4 муртӧс «Кадрӧвӧй политикалӧн окталун»

	4.1.
	Муниципальнӧй общеобразовательнӧй организацияяс помалысьяслӧн пай, кодъяс пырисны Коми Республика мутасын уджсикасӧ велӧдан организацияясӧ да вылыс тӧдӧмлун сетан организацияясӧ, муниципальнӧй общеобразовательнӧй организацияяс помалысьяслӧн ӧтувъя лыдын
	прӧчент
	Коми Республикаса йӧзӧс велӧдан министерство

	4.2.
	Муниципальнӧй общеобразовательнӧй организацияяс помалысьяслӧн пай, кодъяс босьтісны ӧкмыс класса (шӧр) школа помалӧм йылысь аттестат, муниципальнӧй общеобразовательнӧй организацияяс помалысьяслӧн ӧтувъя лыдын
	прӧчент
	

	4.3.
	Ӧтувъя канму экзаменын участвуйтысьясӧн, а сідзжӧ сійӧс котыртӧм да нуӧдӧм дорӧ кыскӧм йӧзӧн ӧтувъя канму экзамен нуӧдан пӧрадок торкӧм 
	единица
	

	4.4.
	Россияса мукӧд дінмуӧ уджавны вермысь олысьяслӧн содӧм (мунӧм) 
	сюрс морт
	Коми Республикаса йӧзӧс уджӧн могмӧдӧмӧн веськӧдланін

	4.5.
	Удж рынокын ёсьлун коэффициент
	единица
	

	5 муртӧс «Лёк суӧмысь олысьясӧс видзӧм»

	5.1.
	Коми Республикаса оланін да коммунальнӧй, биару да энергетика комплекс объектъяслӧн арся-тӧвся удж кежлӧ дасьтысьӧм кузя мероприятиеяс збыльмӧдӧм серти ӧтувъя петкӧдлас
	прӧчент
	Коми Республикаса архитектура, стрӧитчӧм да коммунальнӧй овмӧс министерство

	5.2.
	Уджалігӧн виччысьтӧм лоӧмторйӧ веськалӧм йӧз лыд бырӧм либӧ чинӧм, кодъяс дугдісны вермыны уджавны 1 да унджык лун вылӧ да кодъяс кулісны,  колян во серти 1000 уджалысь вылӧ арталӧмӧн 
	да/абу
	Коми Республикаса экономика сӧвмӧдан министерство

	6 муртӧс «Олысьясӧн да йӧзкотырӧн донъялӧм»

	6.1.
	Муниципальнӧй юкӧнын челядьӧс школаӧдз велӧданног олысьясӧн донъялӧм


	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.2.
	Муниципальнӧй юкӧнын челядьӧс  велӧданног олысьясӧн донъялӧм
	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.3.
	Муниципальнӧй юкӧнын челядьлы содтӧд тӧдӧмлун сетанног олысьясӧн донъялӧм


	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.4.
	Муниципальнӧй юкӧнын физкультураӧ да спортӧ босьтчан позянлунъяс олысьясӧн донъялӧм


	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.5.
	Муниципальнӧй юкӧнын оланін да коммунальнӧй услугаяс олысьясӧн донъялӧм


	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.6.
	Муниципальнӧй юкӧнын культура юкӧнын сетан услугаяс (культура боксянь могмӧдӧм) олысьясӧн донъялӧм


	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.7.
	Кар кытшлӧн (муниципальнӧй районлӧн) меставывса асвеськӧдлан органъяслысь удж олысьясӧн донъялӧм
	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.8.
	Муниципальнӧй юкӧнын транспортӧн могмӧданног олысьясӧн  донъялӧм

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.9.
	Муниципальнӧй юкӧнын автомашина туйяс олысьясӧн донъялӧм

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.10.
	Муниципальнӧй юкӧнын шоныдӧн могмӧдан (олысьясӧс ломтасӧн могмӧдан) тшупӧд олысьясӧн донъялӧм

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.11.
	Муниципальнӧй юкӧнын ваӧн могмӧдан (ва нуӧдан) тшупӧд олысьясӧн донъялӧм

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.12.
	Муниципальнӧй юкӧнын электричествоӧн могмӧдан тшупӧд олысьясӧн донъялӧм

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.13.
	Муниципальнӧй юкӧнын биаруӧн могмӧдан тшупӧд олысьясӧн  донъялӧм

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.14.
	Кар кытшлӧн (муниципальнӧй районлӧн) муниципальнӧй юкӧнса  администрациялӧн юралысьлысь (юрнуӧдысьлысь) удж олысьясӧн бура донъялӧм

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін

	6.15.
	Муниципальнӧй учреждениеяслысь, кодъяс серти отчётнӧй воын вӧлі нуӧдӧма уджалан ногтуй асшӧра донъялӧм, социальнӧй услугаясӧн могмӧданног донъялан тшупӧд

	юалӧм йӧз лыдысь прӧчент 
	Коми Республикаса гражданскӧй канму службаӧн веськӧдланін


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Йӧзпӧвстса (да эскӧмъяскостса) йитӧдъяс юкӧнын социологическӧй туялӧмъяс нуӧдсьӧны татшӧм Коми Республикаса муниципальнӧй юкӧн мутасъясын: «Сыктывкар» КК, «Ухта» КК, «Изьва» МР, «Княжпогост» МР, «Печора» МР, «Луздор» МР, «Сыктывдін» МР, «Удора» МР, «Емдін» МР, «Кулӧмдін» МР.


�	 Йӧзпӧвстса (да эскӧмъяскостса) йитӧдъяс юкӧнын социологическӧй туялӧмъяс нуӧдсьӧны татшӧм Коми Республикаса муниципальнӧй юкӧн мутасъясын: «Сыктывкар» КК, «Ухта» КК, «Изьва» МР, «Княжпогост» МР, «Печора» МР, «Луздор» МР, «Сыктывдін» МР, «Удора» МР, «Емдін» МР, «Кулӧмдін» МР.


�	 Петкӧдласыс индыссьӧ Коми Республикаын муниципальнӧй районъясса муниципальнӧй юкӧнъяслӧн администрацияса юралысьяслы (юрнуӧдысьяслы).


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.


�	 Петкӧдлас йылысь юӧр сетсьӧ 2014 вочӧжся удж кузя кывкӧртӧдъяс серти.






